
KOMUNIKATË PËR SHTYP 

 
USAID i shënon projektet për meremetimin e Çarshisë së vjetër të 
Shkupit 
 
Në manifestimin e mbajtur në Qendrën teatrore për fëmijë në Çarshinë e vjetër të Shkupit, 
përfaqësuesit e Komunës së Çairit, Qytetit të Shkupit dhe USAID-it u mblodhën për ta shënuar 
përfundimin e projektit për meremetimin e rrugëve të Çarshisë së vjetër të Shkupit.  
 
Qendra teatrore për fëmijë është meremetuar në vitin 2001, pjesërisht edhe me mjetet e 
USAID-it dhe rregullisht shfrytëzohet për aktivitetet kulturore në Çarshinë e vjetër. Përmes 
projektit për meremetimin e rrugëve, janë mbuluar mbi 400 gropa në rrugët kryesore të Çarshisë 
së vjetër, falë kontributit të popullit amerikan, të dhënë përmes Agjencisë amerikane për zhvillim 
ndërkombëtar (USAID), e cila është pjesë e përfaqësisë diplomatike të Shteteve të Bashkuara 
në Maqedoni. Gropat janë mbuluar me riformësimin e gurëve ekzistues, në rastet kur kjo ka 
qenë e mundshme, dhe me gurin e posaçëm të travertinit, me qëllim të mbrojtjes estetike të 
Çarshisë së vjetër.  
 
Guri i ri është shumë më i sigurtë për ecje, dhe pritet ta përkrahë zhvillimin e Çarshisë së vjetër 
si qendër historike, kulturore, ekonomike, turistike dhe të zanateve tradicionale. Komuna e Çairit 
ka kontribuar me 130,000 dollarë amerikanë, dhe pjesa tjetër është mbuluar nga USAID.  
 
“USAID ka kënaqësinë ta përkrahë meremetimin e rrugëve të Çarshisë së vjetër. Ne kemi 
dhënë 118,000 dollarë amerikanë për shkak se dëshirojmë që Çarshia e vjetër ta realizojë 
potencialin e plotë të saj si destinacion kryesor në Qytetin e Shkupit” ka thënë Timothy Donnay, 
UD Drejtor i USAID-it, duke shtuar se “Qendra teatrore për fëmijë, e meremetuar në vitin 2001 
pjesërisht me mjetet e USAID-it, e kryen shkëlqyeshëm rolin e saj ku ushtrohen aktivitetet 
kulturore të Çarshisë së vjetër, dhe kjo është shembull i përkryer për mënyrën e mirëmbajtjes së 
projektit nga bashkësia, ku përfitojnë të gjithë”.  
 
 
 
 
SHËNIM PËR REDAKTORËT: 
Që nga viti 1993, populli amerikan ka investuar më tepër se 450 milionë dollarë amerikanë në 
Maqedoni përmes USAID-it. Momentalisht në zbatim e sipër janë mbi 20 projekte me vlerë prej 
30 milionë dollarëve në vjet. Këto projekte kanë për qëllim ta ndihmojnë tranzicionin e 
Maqedonisë drejt ekonomisë së tregut, dhe demokracisë multietnike. Ato përfshijnë nisma për 
përshpejtimin e rritjes ekonomike, zhvillimin e institucioneve demokratike, dhe arsimimin e 



 
 

 
 

qytetarëve për ekonomi moderne. USAID siguron ndihmë ekonomike dhe humanitare për më 
tepër se 100 shtete. Për më tepër informata, ju lutemi vizitoni: http://macedonia.usaid.gov/  


